
				এই পাতাটির মুদ্রণ সংশোধন করা প্রয়োজন। 
vows শিবনাথ শাস্ত্রীর আত্মচারিত [>*<馏:
তাহা লণ্ডন ইউনিভার্সিটির প্রফেসরগণের ও অপরাপর বিজ্ঞানবিৎ পণ্ডিতদিগের মধ্যে অনেকে বিনা বৃত্তিতে দিয়া থাকেন।
ইংরাজিজাতির সৎকার্য্যে দান ।-ইংরাজিদিগের এইরূপ সদনুষ্ঠানে দানপ্রবৃত্তি যে কিরূপ, তাহ দেখিয়া আশ্চর্য্যান্বিত হইতে লাগিলাম। একবার শুনিলাম, ঐরূপ একটা ইনষ্টিটিউটের জন্য একজন ভদ্রলোক ১০/১২ লক্ষ টাকা দান করিলেন, কিন্তু কে দিলেন জানিতে পারা গেল না। ধনী মধ্যবিত্ত ও দরিদ্র, সকলেরই মধ্যে আশ্চর্য্য দানপ্রবৃত্তির নিদর্শন দেখিতাম । যে বাড়ীতে আমি থাকিতাম সে বাড়ীতে অনেকবার এইরূপ ঘটনা হইয়াছে যে, মেয়েরা সায়ংকালীন আহারের পর বৈঠকঘরে বসিয়া পড়িতেছেন ও কাজ করিতেছেন, এমন সময় একটা মেয়ে খবরের কাগজ পড়িতে পড়িতে বলিয়া উঠিলেন, “ম, দেখ! দেখা! একটা নূতন কাজের আয়োজন হচ্চে। আমরা কি কিছু সাহায্য করতে পারি না ?” এই বলিয়া কাগজ হইতে কাজটার বিবরণ পড়িয়া শুনাইলেন । মা বলিলেন, “রোস, দেখি, দিবার মত কি ? আছে।” এই বলিয়া তাহার হিসাবের খাতা আনিয়া হিসাব দেখিতে বসিয়া গেলেন। কিয়ুৎক্ষণ পরে বললেন, “আমরা পাচ শিলিং দিতে পারি।” তখনি মনি-অর্ডার যোগে? পাচ শিলিং। ঐ কাজের সক্রেটারির নামে পাঠান হইল । দেখিয়া আমি ভাবিলাম, অপরাপর অভ্যাসের ন্যায় habit of public charity's (Cafe safets, etcy অর্থদানপ্রবৃত্তিও) সঙ্গ ও অবস্থাগুণে ফুটিয়া থাকে। যে দেশের লোকের মনে ४झे অভ্যাস ( habit of public charity) ফোটে নাই, সে দেশের মানুষকে ভাল কাজের জন্য দ্বারে দ্বারে ভিক্ষা করিয়া বেড়াইতে হয়। লোকে মুঠা করিয়া পয়সা ধরিয়া বসিয়া থাকে ; যে জোরে মুঠ খুলিয়৷ লাইতে পারে। সেই পায় ; অন্তে পায় না। আমাদের দেশের যেন এই অবস্থা ।

